
(N1/6.2-4/16928-12)
	1. ՀՀ կառավարության 2011 թվականի սեպտեմբերի 29-ի N38 արձանագրային որոշմամբ հավանության է արժանացել ՀՀ բազմաբնակարան բնակարանային ֆոնդի կառավարման, պահպանման և շահագործման բարելավման հնգամյա ռազմավարական ծրագիրը (այսուհետ` Հնգամյա ռազմավարական ծրագիր), որի ուղղություններից է նաև բազմաբնակարան բնակարանային ֆոնդի ենթա​կա​ռուցվածքների պահպանմանն ուղղված պետական աջակցության (այդ թվում` 4-րդ աստիճանի վթարային շենքերի փոխարինում (քանդում և կառուցում) ռազմավարության իրականացումը: Սակայն ենթակառուցվածք-ների պահպանմանն ուղղված պետական աջակցության հայե​ցա​կարգերը պետք է մշակվեն նշված հնգամյա ռազմավարական ծրագրով նախատեսված փուլերին ու միջոցառումների իրականացմանը համահունչ եւ համա​պա​տաս​խան (բազմաբնակարան բնակարանային ֆոնդի վերաբերյալ օրենսդրական դաշտի կատարե​լագործում, կառավաման նոր մոդելի ներդրում եւ այլն):

Այս կապակցությամբ նախագծին կից ամփոփաթերթում ներկայացված եզրակա-ցությունն ընդունելի չէ:  Մասնավորապես.

Հնգամյա ռազմավարական ծրագրի նպատակն է ձեւավորել այն սկզբունքային մոտե​ցում​ները եւ իրականացվելիք միջոցառումների ուղղություններն ու հաջորդականությունը, ինչը կբերի հանրապետության բազմաբնակարան բնակարանային ֆոնդի կառավարման եւ շահա​գործման արդյունավետ մոդելի կիրառմանը: Բազմաբնակարան բնակարանային ֆոնդի կառավարման եւ շահագործման բնագավառի խնդիրների արդյունավետ լուծմանը կարելի է հասնել` ցուցաբերելով  համակարգված մոտեցումներ, ինչը ամրագրված է նաեւ Հնգամյա ռազմավարական ծրագրի «5. Ծրագրի իրականացման հիմնական ուղղությունները» բաժնում, իսկ 6-րդ բաժնում ներկայացված է Հնգամյա ռազմավարական ծրագրի իրականացման փուլերը: Նշված փուլերի համաձայն` պետական աջակցության մեխանիզմների իրագործումը նախատեսվում է մասնակի կիրառել II փուլում, իսկ ամբողջական իրագործումը ողջ գործի​քա​կազմով` III փուլում: Ուստի պետական աջակցության հայեցակարգերի մշակմանը եւ իրա​գործ​մանը, կարծում ենք, առավել նպատակահարմար է անդրադառնալ Հնգամյա ռազմավարական ծրագրի իրականացման I փուլի արդյունավետ իրագործումից հետո, որով նախատեսված է կառավարման նոր մոդելի ներդրման եւ կիրառման արդյունավետությունն ապահովելու նպա​տակով համապատասխան իրավական (օրենսդրական) դաշտի ձեւավորում, ոլորտի ուսումնա​սիրությունների իրականացում եւ ռեգիստրի համակարգի ներդրում, կառավարման նոր մոդելի ներդրման նպատակով ուսումնասիրություն-ների արդյունքներով բազմաբնակարան շենքերի դասակարգում և խմբավորում ըստ փուլերի, այս փուլում ընդգրկված շենքերում կառավարման նոր մոդելի պարտադիր ներդրում: 

2. Նախագծին կից` ՀՀ տարածքում (բացառությամբ աղետի գոտու վերականգնման ծրա​գրի շրջանակներում ընդգրկված բնակավայրերի) քանդման ենթակա վթարային` 4-րդ աստի​ճանի վնասվածություն ունեցող և քանդված բնակարանային ֆոնդի բնակիչներին անվտանգ բնակելի տարածությամբ ապահովման հայեցակարգի (այսուհետ` Հայեցակարգ) 8-րդ բաժնում պետության մասնակցությունը ծրագրերի ֆինանսավոր-մանը նախատեսվում է 50-100 տոկոս, համայնքների մասնակցությունը ծրագրերի ֆինանսավորմանը միջին հաշվով  գնահատվում է 20 տոկոս, սակայն նախագծին կից տեղեկանքում պետության մասնակցությունը ծրագրերի ֆինան-սավորմանը կանխատեսվում է միջինը 85 տոկոսի չափով: Այս կապակցությամբ անհրա​ժեշտ է Հայեցակարգում հստակեցնել պետական մասնակցությունը եւ վերջինս համապա​տաս​խանաբար արտացոլել Հայեցակարգի № 3 եւ № 4 աղյուսակներում:
3. Հայեցակարգի 6-րդ բաժնի քանդման ենթակա վթարային (քանդված) անհատական բնակարանային ֆոնդի բնակիչներին անվտանգ բնակելի տարածությամբ ապահովման ուղղու​թյունների սխեմայում և Հայեցակարգի N 4 աղյուսակում ներկայացված տվյալների միջեւ, մեր գնահատմամբ, առկա են անհամապատասխանություններ (սահմանամերձ եւ ոչ սահմանամերձ համայնքների շահառուների գծով):
4. Միաժամանակ տեղեկացվում է, որ Հայաստանի Հանրապետության 2013-2015 թվա​կան​ների պետական միջնաժամկետ ծախսերի ծրագրով վերը նշված նպատակների համար միջոց​ներ նախատեսված չեն:


	Հայեցակարգի նախագծով առաջարկվում է առաջնահերթ կարգով լուծել արդեն իսկ կատարված հետազննությունների արդյունքներով հրատապ լուծում պահանջող 1860 քանդման ենթակա բնակարանների /բնակելի տների/ բնակիչների վերաբնակեցման` անվտանգ բնակելի տարածքով ապահովման հարցը, նպատակ ունենալով բացառելու անկանխատեսելի հետևանքները: 
Ինչ վերաբերում է ՀՀ կառավարության 2011 թվականի սեպտեմբերի 29-ի N38 արձանագրային որոշմամբ հավանության  արժանացած հնգամյա ռազմավարական ծրագրով նախատեսված փուլերին ու միջոցառումներին, ապա դրանք նպատակա-ուղղված են բազմաբնակարան բնակարանային ֆոնդի մասնավոր կառավարման ինստիտուտի ներդրմանը, իսկ հայեցակարգի նախագծով առաջարկվում է բացի 25 վթարային բազմաբնակարան շենքերի 899 բնակարանների բնակիչների վերաբնակեցման հարցից հստակեցնել նաև պետական միջամտության շրջանակներում ՀՀ բնակավայրերում քանդման ենթակա, ինչպես նաև քանդված 961, այդ թվում սահմանամերձ բնակավայրերում 528  անհատական բնակարանային ֆոնդի  բնակիչների վերաբնակեցման` անվտանգ բնակելի տարածքով ապահովման հարցը:

Հայեցակարգի նախագծով առաջարկվում է վթարային բնակարանների /բնակելի տների/ բնակիչների անվտանգ բնակտարածքով ապահովման ծրագրերն իրականացնել համաֆինանսավորման սկզբունքով (պետա-կան, համայնքային բյուջեների և դոնոր կազմակերպությունների միջոցների հաշվին և ՊՄԳ գործիքների կիրառմամբ), ընդ որում պետության կողմից  համաֆինանսավորման մասնաբաժինը կարող է տարբերակվել` ելնելով համայնքների սոցիալ-տնտեսական խոցե-լիության աստիճանից: Այդ դեպքում ըստ կանխատեսումների պետության մասնակցու-թյունը ծրագրերի ֆինանսավորմանը ընդունվել է միջինը 85%: 

Ելնելով վերոգրյալից, հաշվի առնելով նշված ծրագրերին մասնավոր ներդրումների ներ-գրավման միջոցով ՊՄԳ գործիքի կիրառման սկզբունքը, այս փուլում հնարավոր չէ հստակ սահմանել պետության մասնակցության չափը:
Ընդունվել է:
   Հայեցակարգի նախագիծը մշակվել է ՀՀ կառավարության 2012 թվականի օգոստոսի 9-ի N1055-Ն որոշման 1.1 կետով հաստատված ՀՀ կառավարության 2012 թվականի գործու-նեու​թյան միջոցառումների ծրագրի 51-րդ միջոցառման համաձայն:

   Հաշվի առնելով խնդրի լուծման հրատապությունը, հայեցակարգի ընդունմամբ ակնկալվում է ստեղծել հիմքեր ՀՀ 2014-2016թթ. պետական միջնաժամկետ ծախսային ծրագրերի մշակման ժամանակ համապա-տասխան հայտեր ներկայացնելու համար:
	Հայեցակարգի նախագծում փոփոխություններ չեն կատարվել:

Հայեցակարգի նախագծում փոփոխություններ չեն կատարվել:

Հայեցակարգի նախագծի 6-րդ բաժնի սխեմաները համապատասխանեցվել են նախագծին կից 4-րդ աղյուսակում ներկայացված տվյալներին:

Հայեցակարգի նախագծում փոփոխություններ չեն կատարվել:



	19. ՀՀ էկոնոմիկայի նախարարություն 

26.12.2012թ.

(N01/13.3/7272-12)
	1. Հայեցակարգով ամրագրված է քանդման ենթակա վթարային, ինչպես նաև քանդված բնակարանային ֆոնդի բնակիչների անվտանգության ապահովման առաջնահեր-թությունները, ինչը ենթադրում է առկա խնդիրների վերացմանն ուղղված գործողություններ: Սակայն հաշվի առնելով, որ հայեցակարգը ինքնին հանդիսանում է ռազմավարական փաստաթուղթ, ուստի անհրաժեշտ է ամրագրել ընդհանրապես քանդման ենթակա վթարային` 4-րդ աստիճանի վնասվածություն ունեցող, և քանդված բնակարանային ֆոնդի ենթակա շենքերի բնակիչների բնակարանային ապահովման ուղղությամբ պետության դերակատարությունը և սկզբունքները (մասնավորապես պետությունը ինչ տիպի պարտավորություն է կրելու նման դեպքում` ֆինանսական և այլն):

 2. Վերը նշված սկզբունքների ամրագրումից հետո արդեն իսկ պետք է տարանջատվեն տարբեր իրավիճակներում (մասնավորապես` բնական, տեխնածին աղետների, շենքի շահագործում և այլն) վթարային և քանդման ենթակա դարձած բնակարանային ֆոնդի փոխարինման ուղղությունները և մոտեցումները:

	Հայեցակարգի նախագիծն ընդհանուր առմամբ ուղղված է վթարային, քանդման ենթակա բնակարանների /բնակելի տների/ բնակիչների անվտանգության ապահոմվան պետական քաղաքականության ուղղու-թյունների ու սկզբունքների հստակեցմանը և պետության կողմից ստանձնվող պարտակա-նությունները ներկայացված են  հայեցակարգի 5-րդ և 8–րդ բաժիններում, ինչպես նաև  հայեցակարգի նախագծին կից ներկայացված անհրաժեշտ ֆինանսական միջոցների վերաբերյալ տեղեկանքում:  
Տարբեր պատճառներով (մասնավորապես` բնական, տեխնածին աղետների, շենքի շահագործում և այլն) վթարային դարձած կամ քանդման ենթակա բնակելի ֆոնդի  բնակիչների բնակարանային պայմանների բարելավմանն ուղղված տարբերակված մոտեցումներն ու ուղղությունները սահմանված են  հայեցակարգի նախագծի 6-րդ բաժնի 1-ին ու 2-րդ կետերում, և բերված են նույն բաժնի սխեմատիկ նկարագրություններում, ինչպես նաև 8-րդ բաժնում: Ընդ որում, խնդրի լուծման ուղղություններն ու մոտեցումներն  առանձ-նացվել են անհատական բնակելի տների ու բազմաբնակարան շենքերի մասով` ըստ վնասվածության առաջացման պատճառների:

 
	Հայեցակարգի նախագծում փոփոխություններ չեն կատարվել:

Հայեցակարգի նախագծում փոփոխություններ չեն կատարվել:




ՀՀ քաղաքաշինության նախարար Սամվել Թադևոսյան
